Contigo Navarra-Zurekin Nafarroa talde parlamentarioko Carlos Guzmán Pérez jaunak, Legebiltzarraren Erregelamenduan ezarritakoaren babesean, honako galdera hau aurkezten du, Landa Garapeneko eta Ingurumeneko kontseilariak Osoko Bilkuran ahoz erantzun dezan:
Azken egunotan jakin da beste lurralde batzuetan dermatosi nodular kutsakorraren agerraldiak sortu direla, bai eta agerraldi horiek zer garapen izan duten ere. Behi-gaixotasun hori ez zaie transmititzen pertsonei, baina arretarik handienarekin zaindu behar dugu.
Nafarroako Gobernuak dagoeneko iragarri du prebentzio-neurriak hartuko dituela; besteak beste, azaroaren 30era bitarte bertan behera geratzen direla udazkeneko ganadu-feria, -lehiaketa eta -azoka guztiak.
Abere-gaixotasun hori gure erkidegoan sartzea eta transmititzea saihesteko prebentzio-neurriak hartzeaz gain, beharrezkotzat jotzen da Nafarroako abeltzaintza-sektoreari laguntzeko aparteko neurriak hartzea.
Horiek horrela, hauxe jakin nahi dugu:
Beste lurralde batzuetan dermatosi nodular kutsakorraren agerraldiek izan duten garapena ikusita, Nafarroako Gobernuko Landa Garapeneko eta Ingurumeneko Departamentuak zer prebentzio-neurri eta abeltzaintza-sektoreari laguntzeko neurri sustatuko ditu?

